
						維基文庫，自由的圖書館

					

					


					
					
					此页尚未校对




　　〈十萬人召爲副都御史〉

　郭觀〈天順間巡按首劾三司正佐三四人去貪墨决疑獄一循公法陞廣西僉事〉

　許進〈成化間巡按剛正嚴肅貪污望風解組賑恤饑荒平反獄囚官至吏部尚書〉

　白行順〈陝西淸澗人成化間知濟南府緩刑興學教民耕種招撫流移賑恤窮獨陞山西叅〉

　　〈政士民遮留爲之立碑〉

　牟俸〈四川巴縣人成化間巡撫值歲大饑設法周濟全活數萬人大小淸河湮塞建議脩濬民〉

　　〈大稱便〉

　王琮〈山西陽曲人成化間濟南府同知歷三年都御史牟俸薦其賢陞知本府秩滿陞布政使〉

　　〈歷有德政民刻石識之〉

　衛英〈成化間濟南府同知志行高潔蒞政嚴明陞開封知府行李蕭然人服其淸〉

　原傑〈弘治初巡撫有才望多所興建士民賴之〉

　王越〈弘治初按察使慷慨明敏見事風生精練吏事深得憲體官至太子太保封威寧伯〉

　趙璜〈江西安福人弘治間知濟南府爲政敦大體不事苛急有德政頌後忤逆瑾削職未幾起〉

　　〈用巡撫山東值流賊殘傷之後悉力拊循東方以靖官至工部尚書〉

　楊文卿〈弘治間提學造就生徒勤懇不倦秉公黜陟士心允服〉

　于大節〈弘治間按察使有丰采卒於官濟南人攀號送者塞於道〉

　方良永〈正德間廣東僉事以不謁劉瑾致仕及瑾誅起用歷陞山東右布政廉明節愛士民〉

　　〈感頌後陞浙江布政疏劾朱寧遂乞休嘉靖初起爲山東巡撫復以老母乞終養陞刑部尚書〉

